
Апстракт 

 

Операционализацијата на управувањето со личноста, што често се извршува од страна на 

издавачите на комерцијални тестови и консултанти за управувањето со човечки ресурси, има 

позитивни и негативни аспекти кои ќе ги споменеме неколкупати во овој труд за да ја 

илустрираме тензијата (а некогаш и оддалеченоста) меѓу психометриските истражувања и 

теории за личноста, и организациските практики во процена на личноста при нови вработувања, 

процена на изведбата и други клучни активности поврзани со однесувањето и поицијата на 

личноста. 

 

Целта на овој труд е да обезбеди преглед на литературата што се однесува на истражувањето на 

личноста на работното место. Исто така се нагласува прашањето на проблематичните односи 

меѓу науката на истражувањето и теоријата на личноста од една страна, и практиката на проценка 

и мерење на личноста во организациите од друга страна. 

 

Во литературата што се занимава со личноста на работното место доминираат описите на врската 

на личноста како предиктор на работната изведба; ова прво ќе биде ревидирано. Меѓутоа, полето 

не е ограничено на ова, исто така се обезбедува преглед на други клучни области од 

истражувањето на личноста на работното место, на пример, во однос на контрапродуктивното 

однесување на работа, избор на професија/кариера, и конечно негативното влијание на мерењата 

на личноста во организациската психологија.   

 

Клучни зборови: личност, одговорно однесување, лидерство. 

 

Вовед 

 

Личноста има истакната улога и позиција во организационата психологија и на теоретско и на 

применето ниво. Нивото на оваа истакнатост може да се процени од бројот на (а) академски 

публикации што ја опишуваат врската меѓу личноста и работната изведба; (б) психолози што се 

занимаваат со применета организациска психологија, кои влечат информации од теоријата на 

личноста за да ја информираат сопствената пракса; и (в) издавачите на комерцијални тестови што 

развиваат прашалници за личноста поврзани со работното место.  

 

Едно од клучните прашања кое организациите, а притоа и организациските психолози, се трудат 

да го одговорат е степенот до кој личноста може да ја предвиди работната изведба. Ова е 

суштинско прашање за надзорниците на производствените линии и управителите со човечки 

ресурси, кои постојано се обидуваат да изнајдат решение за својата дилема при вработување, која 

гласи, „како можеме да го регрутираме соодветното лице за работата?“. За психолозите на 

личноста ова прашање се преведува во следното „до кој степен можат моделите на личноста да 

ја предвидат работната изведба?“. Ова не е лесно прашање за да се одговори, бидејќи работната 

изведба е комплексно прашање; меѓутоа развојот во нашето разбирање на личноста, мерењата на 

личноста и работната изведба им овозможија на организациските психолози да ги 

концептуализираат овие прашања на посистематски и кохерентен начин. Ова, во комбинација со 

напредок во мета-аналитичките техники, резултирало во објавување на неколку важни анализи 

низ изминатите две децении, имајќи ја предвид врската меѓу личноста и работната изведба, 

основните самоевалуации и работната изведба, личноста и нејзината изведба на граѓанската 

должност, и личноста и мотивацијата за изведба. Истражувањето на личноста на работното место 

тековно е на преден план, откако беше отфрлено во 60-тите години од XX век поради 

заклучоците дека личноста е лош предиктор за работната изведба. Ова е особено точно во 

случајот на САД, каде критичкиот преглед на вредноста на тестирањето на личноста во 

селекцијата на кандидати довел до значително опаѓање на неговата популарност. Спротивно на 

овој тренд во Северна Америка, тестирањето на личноста и употребата на инвентари на личноста 

за избор на нови вработени се многу популарни во Европа и други делови од светот во 

изминатите неколку децении, и навистина постојат докази за неговата сѐ почеста употреба од 

организации што регрутираат и избираат нови вработени (Anderson 2005). 

 

Повторната појава се должи на неколку фактори, поголемиот број од кои се должат на 

поголемите напредоци во начинот на кој ги разбираме конструктите за личност и изведба на 

работното место. 

 

Личноста и работната изведба 

 

Една од првите влијателни мета-анализи што ја опишуваат врската меѓу личноста и работната 

изведба е онаа на Барик и Маунт (1991), кои ги класифицирале скалите на личноста во 

петтофакторска рамка и ја испитале нивната поврзаност со работната изведба во различни групи 

професии. Најважниот наод од оваа анализа бил дека Совесноста е најсилниот предиктор низ 

сите групи професии (0,22) и низ сите критериуми за работна изведба (работни вештини (0,23); 

вештини за обучување (0,23); и податоци за вработените (0,20)). Дополнително на тоа било 

откриено дека вештините за обучување се предвидуваат со Екстровертност (0,26) и Отвореност 

(0,25). Последователно на тоа, постои сѐ поголем број на мета-анализи што ја испитуваат врската 

меѓу личноста и изведбата со општо гледано конзистентни наоди. Овие се корисно резимирани 

во второстепената мета-анализа (т.е., мета-анализа на веќе постојна мета-анализа), каде се 

покажало дека Совесност е валиден предиктор на сите критериуми за работна изведба 

(целокупна работна изведба (зависна анализа (0,24); независна анализа (0,27); бодување од 

надзорник (0,31); објективна изведба (0,23); изведба на обуки (0,27); и тимска работа (0,27)), и 

групите на професии (изведба на продажби (0,25); менаџерска изведба (0,25); професионалци 

(0,24); полиција (0,26); и вешти и полувешти (0,23)). Покрај тоа, Емоционалната Стабилност се 

покажала како валиден предиктор на целокупната работна изведба кај сите работни места 

зависна анализа (0,15); независна анализа (0,13)). Додека Невротичноста генерално се покажува 

како негативен предиктор за ефективна работна изведба, во овој момент интересно е да се 

наведат наодите од едно недамнешно истражување каде анксиозноста се покажала како 

позитивно поврзана со работната изведба кај оние што биле бодувани за високо за когнитивната 

способност. 

 

Понатаму во нивното истражување, свикале мораториум за видот на мета-анализи опишани во 

нивниот преглед; и додека ова можеби ќе укаже на прифаќање на предиктивните врски меѓу 

личноста и работната изведба, тоа не се случило. 

 

Неодамна изнесени се докази дека подцртите опфатени под Совесност постепено ја предвидуваат 

изведбата подобро од глобалната Совесност. Дадли и сор. посочиле дека потребно е да развиеме 

појасно толкување на предиктивната моќ на потесните црти пред да се прифати аргументот за 

употребата на општи црти во предвидувањето на работната изведба. Секако, врската меѓу 

потесните црти на сите глобални фактори бара понатамошно испитување, како што предлагаат 

и други истражувачи (на пр., Barrick, Mount and Judge 2001; Burch and Anderson 2008) и треба да 

претставува голем дел од нашата тековна истражувачка агенда. Дополнително на тоа, постојат 

се повеќе докази за криви линеарни и нелинеарни врски помеѓу личноста и работната изведба, 

што до одреден степен може да ги објасни ниските (линеарни) корелации пренесени во 

литературата. На пример, Лахуис, Мартин и Авис (2005) откриле докази за асимптотична врска 

меѓу Совесност и работна изведба – ова е област на истражувањето на која исто така треба да и 

се посвети поголем интерес.  

 

Личноста, одговорното однесување и мотивацијата 

 

Одговорното однесување започнува нашироко да се прифаќа како суштински елемент за 

работната изведба и е составено од оние однесувања на работното место кои ги надминуваат 

работните должности, на пример, доброволно преземање дополнителни должности, одговорност 

и помагање на колегите со нивните работни задачи (Borman and Penner 2001). Концептот за 

одговорно однесување не е нов, и е поврзан со неколку концепти како контекстуална изведба (на 

пр., Borman and Motowidlo 1993, 1997) и одговорно организациско однесување. Едно важно 

прашање што треба да се забележи тука е разликата меѓу одговорното однесување и правилното 

извршувње на задачите, при што извршувањето на задачите вклучува задачи, активности и 

технички вештини поврзани со специфични работни места (на пр., Borman and Motowidlo 1993). 

Оваа разлика е важна за психолозите на личноста бидејќи сѐ повеќе докази покажуваат дека 

додека личноста е поефективен предиктор на одговорно однесување, когнитивната способност е 

поефективен предиктор на изведбата на задачите. 

 

Спроведени се неколку истражувања што ја испитуваат врската меѓу личноста и одговорното 

однесување, при што првата клучна анализа е прегледот на Орган и Рајан (1995) на предикторите 

на ставовите и диспозициите за одговорното организациско однесување, користејќи два 

компоненти фактори како индекси за однесувањата за одговорно организациско однесување: 

алтруизам (на пр., давање помош на соработниците) и согласност/сервилност (на пр., водење 

евиденција, внимателност со имотот, следење на правилата). Нивната мета-анализа покажала 

дека личноста е послаб предиктор за одговорното организациско однесување отколку 

задоволството од работата, каде Совесност во корелација од 0,22 со алтруизам и 0,30 со 

генерализирана согласност. Меѓутоа, треба да се забележи дека овие корелации се намалиле на 

0,04 и 0,23 соодветно, кога од анализата биле исклучени самооценувањата. Покрај ова, се 

покажало дека Согласност/Прифаќање е во корелација од 0,13 со алтруизам и 0,11 со 

генерализирана согласност, негативната афективност во корелација од -0,06 со алтруизам и -0,12 

со генерализирана согласност и позитивна афективност во корелација од 0,15 со алтруизам и од  

0,07 со генерализирана согласност. Личноста може да се поврзе само со одговорно организациско 

однесување преку неговата поврзаност со задоволство од работата, имајќи ги на ум многу те 

докази дека варијансата во задоволството од работата може да се објасни со личноста (на пр., 

Judge and Bono 2001). Навистина, неодамна откриле дека позитивните афекти и задоволството 

од работата предвидуваа одговорно организациско однесување, и второ дека интеракцијата меѓу 

нивоата на Согласност/Прифаќање и позитивен афект предвидува појава на одговорно 

организациско однесување. 

 

Притоа, може да се заклучи дека постојат одредени докази за значајна поврзаност меѓу изведбата 

на варијаблите на личноста, иако овие врски може да не се особено силни. За оваа цел, Орган 

предложил дека ако прифатиме дека овие врски се слаби, тогаш можеби личноста дејствува 

индиректно на одговорното организациско однесување преку влијанието врз ставовите; личноста 

може да влијае на мотивите на поединецот за да се однесува на таков начин, наместо на самото 

однесување; и дека ефектите на личноста може да се потиснат со органичувањата на работењето 

во одредена организација. Очигледно треба да се спроведат понатамошни истражувања со цел 

да се испита природата на овие можни врски. 

 

Кога се разгледува литературата која се однесува на личноста и изведбата на работните задачи, 

соодветно е накусо да се спомене и врската меѓу личноста и мотивацијата за извршување на 

задачите, имајќи на ум дека мотивацијата е суштински елемент во изведбата на работното место 

(на пр., Campbell, McCloy, Oppler and Sager 1993). Додека истражувањето на личноста и 

мотивацијата е исполнето со многу од истите прашања како истражувањето на изведбата на 

работното место, т.е., недостатокот од соодветни конструкти и таксономии, недамнешното мета-

аналитичко резиме на литературата од Џаџ и Ајлс (2002) обезбеди одредени значајни резултати, 

при што најсилните предиктори на мотивацијата за изведба се Невротичност (- 0,31) и Совесност 

(0,24). 

Може да се заклучи, дека во овој дел за личноста изведбата на работното место дека 

Емоционалната стабилност и Совесност играат важна улога во различни димензии на изведбата 

на работното место. 

 

Девијантните/контрапродуктивните однесувања на личноста 

 

Контра продуктивното и девијантно однесување на работното место се однесувања што се 

протегаат на опсег од „малку иритантни“ до „криминални“ (Schmitt and Kim 2007), и во истите 

се вклучени кражба, употреба на алкохол/дроги, уништување на имот, отсуство, неовластена 

употреба на времето и несоодветно однесување кон останатите вработени (на пр., Sackett and 

DeVore 2001). 

 

Додека постојат неколку мета-анализи на врската меѓу личноста и контрапродуктивното 

однесување на работното место, тие се фокусирале на поограничени однесувања како кражба, 

отсуство, итн. Меѓутоа една понова мета-анализа обезбеди позначајна процена користејќи 

пошироки мерења на интерперсоналната девијантност и организациската девијатност, при што 

резултатите кои покажуваат Емоционалната стабилност е во корелација и со интерперсоналната 

девијантност (-0,24) и организациската девијантност (-0,23), Согласност/Прифаќање е во 

корелација и со интерперсонална девијантност (-0,46) и организациска девијантност (-0,32), и 

Совесност е во корелација и со интерперсонална девијантност (-0,23) и организациска 

девијантност (-0,42) (Berry, Ones and Sackett 2007). 

 

Од ова може да се увиди дека личноста претставува корисен предиктор на девијантно и 

контрапродуктивн однесување на работното место. Досега Салгадо и Де Фруит (2005) се залагале 

за употребата на инструменти за мерење на личноста во изборот на лица за одредено работно 

место, кога целта е да се намалат таквите девијантни однесувања. Додека скринингот за 

контрапродуктивно и девијантно однесување во изборот на вработени се чини како корисен 

пристап за организациите, важно е да се забележи разликата меѓу контрапродуктивните 

однесувања и одговорното организациско однесување, т.е. да се има на ум дека се работи за два 

различни конструкти, а не само два спротивставени крајности на еден ист континиуум (Sackett, 

Berry, Wiemann and Laczo 2006). Притоа, потребно е да се направат посебни предвидувања во 

однос на овие два конструкти. Парадоксално, може да има позитивна страна на поумереното 

контрапродуктивно однесување, на пример како што неодамна наведоа Андерсон и Гастајгер 

(2007), дел од овие однесувања се во корелација со раните фази на креативноста и иновацијата 

на работното место (особено прекршувањата на правилата, „крадењето“ време а неовластени 

проекти, и стремењето кон внатрешни цели поврзани со работната улога). Притоа, се предлага 

дека поумерените аспекти од контрапродуктивното однесување може да се нужно зло за 

инкубација на креативни идеи и иновативни подобрувања на работното место, и притоа строгото 

следење на организациските правила и авторитети може да доведе до последователна инхибиција 

на обидите за иновација. 

 

Идентитетот на лидерот во организацијата 

 

Проучувањето на лидерството е клучна област од интерес и во истражувањата на личноста и во 

попрагматичните грижи на организациите. Додека голем дел од истражувањето на лидерството 

не се однесува на личноста како таква, се појавуваат се повеќе објавени истражувања за оваа 

врска. Секако очекувано е личноста да има големо влијание на способноста за лидерство и 

стилот, и таквото гледиште е јасно изразено од „експертите“ во психологијата на личноста. На 

пример, Кајзер и Хоган (2007, p. 2) изјавиле дека „Личноста е важна – идентитетот на лидерот го 

определува начинот на кој води, во позитивна или негативна смисла“. Меѓутоа, дури и водачите 

без „стручност“ за психологијата на личноста ја нагласија важноста на карактерните црти во 

лидерството. На пример, фелдмаршал висконт Монтгомери од Аламејн (Montgomery 1961, p. 17) 

напишал  „Првата карактеристика на лидерот кој го бараме мора да биде длабока, голема и 

вистинска искреност“.  

Во однос на врската меѓу FFM и лидерството, во една мета-анализа на истражувањата за врската 

меѓу личноста и лидерството покажале дека лидерството е во позитивна релација со 

Екстровертност (0,31), Отвореност (0,24) и Совесност (0,28), и во негативна релација со 

Невротичност (- 0,24), додека Согласност/Прифаќање е во корелација само со лидерство (0,08). 

Во мета-анализата на врската меѓу FFM и „трансформациско лидерство“ (кое е опишано како 

охрабрување на останатите луѓе да работат и да се развијат повеќе од она што вообичаено се 

очекува од нив; Avolio and Bass 2004) Боно и Џаџ (2004) откриле дека Екстровертноста е 

најзначајниот и постојан корелат со димензиите на трансформациско лидерство, и најсилниот 

предиктор на целокупното трансформациско лидерство (0,24). 

 

Со еден поинаков пристап, Николсон (1998) профилирал примерок на главни извршни директори 

(понатаму во текстот Директори) на водечки независни претпријатија од Обединетото кралство 

и ги споредил истите со нормите на NEO PI-R  (Costa and McCrae 1992). Резултатите биле дека 

лидерите покажуваат значително повисоки нивоа на Екстровертност и Совесност, и пониски 

нивоа на Невротичност и Согласност/Прифаќање. Интересно е да се забележат наодите во 

релација со Согласност/Прифаќање. Додека примерокот на Николсон (1998) содржел Директори 

на водечки компании, не биле претставени податоци за изведбата на лидерство како таква, и 

притоа, ниските скорови за Согласност/Прифаќање може да одразуваат црти што го олеснуваат 

подемот на поединците на водечки позиции, но не преставуваат задолжителен индикатор на 

последователниот успех на лидерството. Таквото гледиште би било во согласност со гледиштата 

од литературата за нарцисоидни лидери (водачи), т.е. дека дел од цртите поврзани со 

нарцисоидната личност може да му помогнат на поединецот да дојде до положба на лидер, не го 

предвидуваат успехот на тие лидерски (водечки) позиции (на пр., Rosenthal and Pittinsky 2006) – 

всушност, поверојатно е дека таквите црти ќе го предвидат последователното „застранување“ на 

лидерот (Hogan and Hogan 2001). 

 

Како што може да се увиди од опишаната литература, се чини дека има одредени постојани наоди 

во истражувањата на личноста и лидерството. Всушност, Кајзер и Хоган (2007) тврдат дека 

личноста е најважниот фактор во објаснување на индивидуалните разлики меѓу лидерите, 

посочувајќи дека валидноста на личноста како предиктор за лидерство е поголема од онаа на 

когнитивната способност, додека пак други предложиле и дека личноста е посилен предиктор за 

доаѓањето на сила на лидерот, отколку што е интелигенцијата. 

 

Личноста и тимската работа 

 

Врската меѓу личноста и тимската работа е област која се здобива со моментум во литературата 

за индустриско организационата психологија. Една насока на истражувањее е испитувањето на 

поврзаноста меѓу личноста и тимската работа. На пример, Барик, Стјуарт, Нојберт и Маунт 

(1998), во едно истражување со педесет и еден работен тим, ја испитале поврзаноста меѓу 

составот на тимот (способност и личност), тимските процеси (социјална кохезија), и резултатите 

постигнати од тимот (одржливоста и изведбата на тимот). Резултатите покажале дека тимовите 

со повисока Совесност, Согласност/Прифаќање, Екстровертност, а пониска Невротичност, биле 

бодувани повисоко од надредените во однос на изведбата на тимот. Во меѓувреме, Моргесон, 

Рејдер и Кампион (2005) откриле дека Совесност, Екстровертност, Согласност/Прифаќање и 

Емоционална стабилност предвидуваат контекстуална изведба, додека Совесност, 



Четврта Меѓународна Научна Конференција 

ПРЕДИЗВИЦИТЕ ВО ТУРИЗМОТ И БИЗНИС ЛОГИСТИКАТА ВО 21 ВЕК  »ISCTBL 2021« 

Fourth International Scientific Conference 

CHALLENGES OF TOURISM AND BUSINESS LOGISTICS IN THE 21ST CENTURY »ISCTBL 2021« 

 

154 

Екстровертност и познавање на тимската работа се почесто предвидуваат контекстуална изведба 

(0,48), кај високо меѓузависните тимови во една производствена организација.  

 

Неодамна, Бенет и Бурч (2007) ја испитаа врската меѓу личноста на тим лидерот и атмосферата 

што владее во тимот во едно истражување на 63 меѓузависни тимови на итни службим, од кои 

секој се состои од по четири членови, при што резултатите покажале дека Екстровертността кај 

лидерот на тимот е во позитивна релација со скоровите на сакалата за мерење на атмосферата во 

тимот за „Партиципативна безбедност“ и „Поддршка за иновации“, измерени според 

Прашалникот за процена на атмосферата во тимот (TCI) (Anderson and West 1998). Овие 

резултати покажуваат дека Екстровертноста е важна димензија во тимската работа, што воопшто 

не изненадува. 

 

Покрај интересот за „нормалната“ личност и работната изведба, постои сѐ поголем интерес за 

„мрачната страна“ на личноста на работното место (т.е. понегативните црти и однесувања), при 

што голем дел од ова се однесува на истражувањата на лидерството. На пример, постои голем 

број објавени истражувања во литературата за менаџмент, што ги опишуваат растроените 

личности на работното место, најчесто во врска со нарцисоидност (на пр., Rosenthal and Pittinsky 

2006) и психопатија (на пр., Babiak and Hare 2006). Меѓутоа овие објавени текстови или даваат 

клинички опис или се засновани на студии на случај, а не на емпириски наоди. Имајќи го ова на 

ум, од поограничената емпириска литература може да се издвојат некои интересни наводи. На 

пример, додека нарцисоидноста е во позитивна релација со самоперцепциите и 

самоизвестувањата за лидерските практики, истата е во негативна релација со надворешните 

известувања за лидерство. Покрај тоа, откриле дека нарцисоидноста се асоцира со поволни 

самоизвестувања за одговорно организациско однесување и девијантни однесувања во споредба 

со бодувањето од надредените. Наспроти ова пак, Ко и Бирч (2008) неодамна откриле дека 

нарцисоидната личност е негативен предиктор на самоизвестени скорови за трансформациско 

лидерство. Истовремено, Бенсон и Кембел (2007) открија докази за нелинерарна поврзаност меѓу 

„мрачната страна“ и надзорниците и оценувањата на лидерството од надворешни набљудувачи.   

 

Со малку поинаков пристап во проучувањето на „мрачната страна“ од лидерската личност, Боард 

и Фрицон (2005) откриле дека Директорите и повисоките менаџери на водечките британски 

компании покажуваат слични нивоа на нарцисоидност како примерокот на пациенти  од 

Посебната болница „Бродмур“ (безбедна психијатриска болница во Обединетото кралство), и 

значително повисоки нивоа на хистерично растројство на личноста од „клиничката“ група. 

Слично на ова, Ко и Бирч (2008) откриле дека хистеричното растројство е позитивен предиктор 

на самоизвестените скорови за трансформациско лидерство. Овие наоди укажуваат на тоа дека 

треба да се спроведе понатамошно истражување за да се испита улогата на хистеричната личност 

во лидерството, во литературата што е преокупирана со нарцисоидност и психопатија.  

 

Покрај лидерството, Салгадо (2004) ја испитал врската меѓу „мрачната страна“ на личноста со 

изведбата на работните задачи, контекстуалната изведба и целокупната изведба на работното 

место. Нивните резултати покажале дека скоровите за параноидна, шизотипна и антисоцијална 

личност негативно ја предвидуваат изведбата на работните задачи, контекстуалната изведба и 

целокупната изведба на работното место, додека нарцисоидната личност негативно ја 

предвидува контекстуалната изведба, а зависната личност негативно ја предвидува изведбата на 

работните задачи. 

 

Емпириското истражување на мрачната страна од личноста на работното место се здобива со 

моментум (особено по развојот на мерењата како Хогановиот прашалник за развој, прашалник 

специфично дизајниран за да ги измери дисфункционалните диспозиции на работното место), 

при што се откриваат одредени интересни наоди. Очигледно потребни се дополнителни 

истражувања во оваа област доколку психолозите сакаат да развијат покомплетно (или по 

холистичко) разбирање на влијанието на личноста на работното место, особено во однос на 

лидерството, изведбата на работното место, контра продуктивното однесување и креативноста. 

 

Во овој труд ја истакнавме врската меѓу личноста и неколку видови однесувања поврзани со 

работното место и изведбата. Сега важно е да се разгледа како личноста може да влијае на 

изборот на професија и успехот во кариерата. Во однос на изборот на професија, мета-анализата 

спроведена со Холандовата теорија за типови на личноста според изборот на професија, 

покажала некои интересни резултати. Холанд (1997) предлага дека постојат шест типови на 

личност според изборот на професија: (1) реалистичен тип, оние кои претпочитаат практична 

или физичка активност; (2) истражувачки тип, оние што се аналитичари и љубопитни; (3) 

уметнички тип, оние кои се креативни и интроспективни; (4) социјален тип, оние што уживаат 

да соработуваат со и да им помагаат на други луѓе; (5) претприемачки тип, оние што уживаат да 

раководат со и да ги предводат другите луѓе; и (6) конвенционален тип, оние што уживаат во 

организациска и административна работа. Резултатите од метаанализата покажале дека 

најсилната поврзаност е меѓу Екстровертност и претприемачкиот тип (0,41), Екстровертност и 

социјалниот тип (0,29) и Отвореност и уметничкиот тип (0,39). 

 

Во однос на успехот во кариерата, Будро, Босвел и Џаџ (2001) ја испитале врската со 

надворешниот успех во кариерата (плата, моќност, ниво на работното место и вработливост) и 

внатрешниот успех во кариерата (задоволство од работното место, животот и кариерата). 

Резултатите покажале дека Екстровертност е во позитивна релација со внатрешен успех во 

кариерата, додека Невротичност е во негативна релација со димензиите на успех во кариерата. 

Неочекувано е тоа што димензијата на Совесност покажала негативна релација со внатрешниот 

успех, а Согласност/Прифаќање негативна релација со надворешен успех. Во едно друго 

истражување, Сајберт и Крејмер (2001) покажале дека Екстровертност е во позитивна релација 

со нивото на платата, унапредувањето и задоволството од кариерата, а Емоционална стабилност 

во позитивна релација со задоволство од кариерата, додека Согласност/Прифаќање е во 

негативна релација со задоволство од кариерата, а Отвореност е во негативна релација со нивоата 

на плата. Конечно, во едно лонгитудинално истражување, Џаџ, Хигинс, Торесен и Барик (1999) 

откриле дека внатрешниот успех во кариерата во средновечните години е позитивно предвиден 

од Совесност во детството, и дека надворешниот успех во кариерата во средновечните години е 

негативно предвиден од Невротичност во детството, и позитивно предвиден од Совесност во 

детството.  

 

Заклучок 

 

Во овој труд разгледавме дел од главните области на развој во истражувањата, практичната 

важност и примената на теоријата на личноста на работното место. Од ова може да се увиди дека 

личноста има важна улога на работното место (и на теоретско и на применето ниво), при што се 

известува за неколку важни релации. Имајќи го на ум напредокот постигнат во изминатите две 

децении, заедно со многубројните докази дека личноста може да е корисен предиктор на 

однесувањата поврзани со работното место, очигледно е дека истражувањето сега мора да стане 

потаргетирано со цел понатаму да се развие нашето знаење за личноста на работното место. За 

оваа цел, се наведуваат седум насоки за идните истражувања за личноста на работното место: (1) 

„мрачната страна“ на личноста во предвидувањето на однесување поврзано со работното место 

и изведбата; (2) невробиолошката основа за личноста (на пр., Теоријата за сензитивност на 

поткрепување) како дел од интегриран каузален модел на однесување и изведба на работното 

место; (3) резултати за специфични аспекти и пониско ниво на црти на личноста; (4) нелинеарни 

и криволинеарни врски меѓу личноста и однесувањето и изведбата на работното место; (5) 

интеракција меѓу варијаблите на личноста и однесувањето и изведбата на работното место; (6) 

самооценување наспроти оценување од други набљудувачи; и (7) проширено истражување на 

етничките и половите разлики.  

Во однос на применувањето на оваа теорија основа во пракса, иако од една страна теоријата и 

истражувањата за психологијата на личноста се почесто се користат, од друга страна останува 

широк јаз меѓу важните истражувачки наоди и праксата. Проблематичната врска меѓу 

академските истражувања и интересите на издавачите на комерцијални тестови може да е еден 

од елементите што влијаат, иако не би биле фер доколку не наведеме дека постои големо 

подобрување во трансферот меѓу истражувањата и теориите за личноста од една страна, и 

организациските и консултациските практики од другата, кој се состои од активности како 

процена на личноста, избор, процена и мониторинг за негативно влијание и еднакви можности.  

 

Во овој труд, невозможно е да се покријат сите случувања на полето, и затоа наместо тоа 

направен е обид да се посочат главните истражувачки наоди во однос на изведбата на работното 

место, контрапродуктивното однесување, лидерството, еднаквите можности, и така натаму. 

